
Mamlaka ya Elimu na Mafunzo 
ya Ufundi Stadi (VETA) na 

Kampuni ya Sheria Kiganjani 
wameingia makubaliano 
kuwawezesha vijana kiuchumi 
katika mikoa iliyopitiwa na 
bomba la mafuta.
 
Makubaliano hayo yamefanyika 
leo tarehe 21 Mei, 2025 katika 
Ukumbi wa mikutano VETA 

Makao Makuu Dodoma ambayo 
yatadumu kwa kipindi cha miaka 
miwili kuanzia Mwezi Mei 2025 
hadi Aprili 30, 2027.

Kwa pamoja wamekubaliana 
kuendesha mafunzo ya Ufundi 
Stadi na kuwajengea uwezo 
vijana katika kukuza ujuzi wao ili 
kuboresha uwezo wa kujiajiri na 
kukuza uchumi wao. 

Wajumbe wa Bodi ya VETA  (VET 
BOARD) imeutaka uongozi 

wa VETA kuhakikisha wanaweka 
mazingira wezeshi ya kufundishia 
ili iwe kimbilio kwa kila mmoja huku 
ikisisitiza VETA ni kwa ajili ya wote.
 
Agizo hilo limetolewa na Makamu 
Mwenyekiti wa Bodi hiyo, Bi. Clotilda 
Ndezi wakati wa ziara ya bodi hiyo 
katika Chuo cha VETA Shinyanga 
ambapo walitembelea kujionea hali 
ya utoaji wa mafunzo katika chuo 
hicho.
Makamu Mwenyekiti huyo amesema 
VETA sio ya waliofeli ila ni kwa wote 
waliomaliza masomo katika kada 
mbalimbali na watu mbalimbali 
wanaweza kwenda kwa ajili ya kupata 
mafunzo ambayo yatawasaidia 
kuweza kujipatia kipato.
 
“VETA imejikita haswa kutekeleza 
agizo la serikali kwa vijana kuweza 
kujiajiri na kuweza kuwa makamupini  
yao. Wito kuwaita watanzania 
waliokaribu na vituo vya veta 
waweze kutumia fursa bila hofu 
Veta imejipanga kuweka mazingira 
wezeshi,” amesema Makamu 
Mwenyekiti huyo, na kuongeza 
 
“Tunaposema ni kwa ajili ya wote ni 
lazima vitu vya msingi  tuvitafakari 
inamaana kwamba hata mimi 

niweze kuja VETA, Mama aliyeko 
nyumbani aseme ngoja niende VETA 
nikajifunze mwingine aseme nahitaji 
mafundi bomba tunapotazama 
ramani ya namna hiyo tunatakiwa 
kuwa na mitazamo ya ziada tuongeze 
kufikiria zaidi. Mazingira tunayajenga 
kiasi gani ili wajisikie kwamba wapo 
mahali sahihi,” amesema Bi. Ndezi.

 
Amesema ziara yao kama wajumbe 
wa bodi Mkoani Shinyanga wameweza 
kujionea kwa jinsi ambavyo vijana 
wanapata ujuzi katika umeme, 
kungarisha vito, urembo, kuendesha 
mitambo makubwa na fani zingine 
nyingi.

Kuhusu ziara amesema kuwa lengo  
lilikuwa ni  kuona namna ya kuboresha 
zaidi undeshaji wa vyuo ili kuendana 
na teknolojia ambapo amedai 
kunatakiwa kuwa na mitambo ya 
kisasa ambayo itasaidia kwendana 
na teknolojia.

Mpango huo utawezesha 
wanufaika katika mikoa ya 
Tanga, Tabora, Geita na Kagera 
kushiriki katika kozi mbalimbali 
zitolewazo na vyuo vya VETA 
katika maeneo yao kulingana na 
uhitaji na maslahi ya mwombaji.

 
Aidha, Kampuni ya Sheria 
Kiganjani inayojishughulisha na 
kusaidia watu wa kipato cha 
chini na kati wa Tanzania kapata 
haki zao kwa urahisi, gharama 
nafuu na kwa wakati yenye 
makao makuu Jijijini Dar Es 
Salaam, imeridhia kugharamia 
gharama zote za mradi huo kama 

vile kulipia ada za wanafunzi 
watakaojiunga na mafunzo ya 
ufundi stadi na gharama zingine, 
ambapo mradi huo utagharimu 
jumla yafedha kiasi cha Tsh. 
164,120,000/=.
 

Mkurugenzi Mkuu wa VETA, CPA. 
Anthony Kasore, ameishukuru na 
kuipongeza Kampuni ya Sheria 
Kiganjani kwa kuungana na 
VETA katika kuisaidia Serikali ya 
awamu ya sita inayoongozwa na 
Rais wa Jamhuri ya Muungano 
wa Tanzania, Mhe. Dkt. Samia 
Suluhu Hassan kwa juhudi zake 
za kuwasaidia na kuwakomboa 
vijana kwa kuwafungua mawazo 
ya kujiimarisha kiuchumi kupitia 
Elimu na Mafunzo ya Ufundi 
Stadi.

